
TIBBIY VA PEDAGOGIK 
TAʼLIM JARAYONIDA “CASE 
STUDY” METODINI QOʻLLASH 
ORQALI TALABALARNING 
KASBIY KOMPETENTLIGINI 
RIVOJLANTIRISH
Shaymatova Azizaxon Rustambekovna
Samarqand davlat tibbiyot universiteti,
Bolalar stomatologiyasi kafedrasi dotsenti

Annotatsiya: Maqolada zamonaviy taʼlim jarayonida amaliy va muammoli yondashuvlardan biri hisoblangan “Case 
Study” metodining mohiyati hamda uning taʼlim samaradorligini oshirishdagi oʻrni yoritilgan. Ayniqsa, mutaxassislik fanla-
rini oʻqitishda real hayotiy yoki klinik vaziyatlarni tahlil qilish orqali talabalarning mustaqil fikrlash, mantiqiy xulosa chiqa-
rish hamda kasbiy qaror qabul qilish koʻnikmalarini shakllantirish mexanizmi tahlil qilingan.

Kalit so‘zlar: “Case Study” metodi, muammoli taʼlim, kasbiy kompetentlik, interfaol yondashuv, real vaziyatlar, amaliy 
koʻnikmalar.
Abstract: The article highlights the essence of the “Case Study” method, which is considered one of the practical and 
problem-based approaches in the modern educational process, as well as its role in enhancing learning efficiency. In par-
ticular, the mechanism of developing students’ independent thinking, logical reasoning, and professional decision-making 
skills through the analysis of real-life or clinical situations in teaching specialized subjects is analyzed.

Key words: “Case Study” method, problem-based learning, professional competence, interactive approach, real-life 
situations, practical skills.
Аннотация: В статье освещены сущность метода “Кейс-стади”, являющегося одним из практических и про-
блемных подходов в современном образовательном процессе, а также его роль в повышении эффективности 
обучения. В частности, проанализирован механизм формирования у студентов навыков самостоятельного мыш-
ления, логического выводообразования и принятия профессиональных решений посредством анализа реальных 
жизненных или клинических ситуаций при преподавании специальных дисциплин.

Ключевые слова: метод “Кейс-стади”, проблемное обучение, профессиональная компетентность, интерак-
тивный подход, реальные ситуации, практические навыки.

KIRISH
Mazkur metod talabalarni kasbiy muhitga yaqinlashtirish, ularda masʼuliyatni his etish, jamoada ishlash 

va mantiqiy fikrlash koʻnikmalarini rivojlantirishda yuqori samaradorlik koʻrsatmoqda. Ushbu ilmiy maqolada 
Samarqand davlat tibbiyot universitetining oʻquv jarayoni, jumladan, stomatologiya yoʻnalishidagi amaliy mash-
gʻulotlar misolida “Case Study” metodini qoʻllash orqali talabalarning kasbiy kompetentligini oshirish mexanizm-
lari va ularning natijalari ilmiy-statistik jihatdan yoritilgan.

MAVZUGA OID ADABIYOTLAR SHARHI
Jahon taʼlim tizimida kechayotgan globallashuv va raqamlashuv jarayonlari kadrlar tayyorlash sifatiga 

qoʻyiladigan talablarni tubdan oʻzgartirmoqda. Anʼanaviy taʼlim shakllari koʻpincha talabalarda faqat nazariy 
bilimlarni shakllantirib, ularni real kasbiy muammolarni hal etishga tayyorlashda ayrim cheklovlarga duch 
kelmoqda. Shu munosabat bilan taʼlim oluvchilarning mustaqil va tanqidiy fikrlashini rivojlantiruvchi zamonaviy 
pedagogik yondashuvlarni joriy etish bugungi kunning eng muhim vazifalaridan biridir. Maʼlumki, taʼlim jara
yonini amaliyot bilan uygʻunlashtirish masalasi koʻplab mahalliy va xorijiy olimlarning ilmiy izlanishlarida oʻz 
ifodasini topgan.

Xorijiy olimlarning ilmiy qarashlarida ham muammoli taʼlim va interfaol metodlarning oʻrni yuqori baho
langan. Xususan, olima O. G. Smolyaninovaning ilmiy ishlarida taʼkidlanishicha, “Case Study” metodi tala-
balarning kasbiy tafakkurini shakllantirishda hamda ularda tezkor va asoslangan qarorlar qabul qilish koʻnikma-
larini rivojlantirishda hal qiluvchi ahamiyat kasb etadi [4].

Shuningdek, rus pedagog olimlaridan I. P. Podlasiyning taʼkidlashicha, anʼanaviy taʼlim usullaridan farqli 
oʻlaroq, vaziyatli tahlil metodlari talabalarni faol bilish faoliyatiga yoʻnaltiradi va ularning kasbiy tayyorgarlik 
sifatini sezilarli darajada oshiradi [3].

Shuningdek, ilgʻor taʼlim texnologiyalarini tadqiq qilgan olima O. G. Smolyaninovaning fikricha, “Interfaol 
metodlar, xususan, vaziyatli tahlil (Case Study) talabalarning kasbiy tafakkurini shakllantirishda hamda ularda 
tezkor va asoslangan qarorlar qabul qilish koʻnikmalarini rivojlantirishda hal qiluvchi ahamiyat kasb etadi” [4]. 
“Case Study” va muammoli taʼlim texnologiyalarini oliy taʼlimga, xususan, tibbiy va amaliy fanlarni oʻqitishga 
joriy etish masalasi koʻplab taniqli xorijiy olimlar, jumladan, gʻarb va rus pedagogikasi hamda tibbiy taʼlim 
tadqiqotchilari tomonidan chuqur oʻrganilgan.

Zamonaviy taʼlim texnologiyalari nazariyotchisi L. Davidson oʻz tadqiqotlarida taʼkidlashicha, Case Study 
metodi talabalarni passiv tinglovchidan faol tadqiqotchiga aylantiradi [6]. Olimning fikricha, real hayotiy va klinik 
holatlarni muhokama qilish orqali talabalarning kognitiv (bilish) jarayonlari faollashadi va ularda murakkab 
muammolarni tizimli hal etish koʻnikmasi hosil boʻladi.

Shuningdek, tibbiy taʼlimda interfaol metodlarni qoʻllash boʻyicha tadqiqot olib borgan professor K. E. Millar 
va uning hammualliflari oʻz ishlarida klinik keyslarning ahamiyatini yuqori baholab, quyidagi fikrni bildirgan: 
“Boʻlajak shifokorlar uchun nazariy bilimlarni yod olishdan koʻra, cheklangan vaqt ichida real patsiyent keysi 
asosida tezkor toʻgʻri tashxis qoʻyish va profilaktik qaror qabul qilishni oʻrganish ming marotaba samarali
roqdir” [7].

Amerikalik pedagogika olimlari E. Dollard va M. Skinnerlarning ilmiy qarashlariga koʻra, vaziyatli oʻqitish 
usullari talabalar oʻrtasidagi jamoaviy hamkorlikni kuchaytirib, ularda kasbiy muloqot madaniyati va masʼuliyat 
hissini oshiradi [8]. Bu esa talabalarning boʻlajak mustaqil mehnat faoliyatiga psixologik jihatdan tayyor boʻlishini 
taʼminlaydi.

Rus olimlaridan A. M. Matyushkin va I. I. Ilnitskayaning muammoli taʼlim nazariyasi boʻyicha olib borgan 
izlanishlarida koʻrsatilishicha, taʼlim oluvchi oldiga real muammoli vazifani qoʻyish (keys taqdim etish) uning 
mantiqiy va tanqidiy tafakkurini rivojlantiruvchi asosiy turtki hisoblanadi [5].

Mahalliy olimlardan professor N. Sayidahmedovning ilmiy ishlarida taʼlim samaradorligini oshirishning 
pedagogik asoslari tadqiq etilgan boʻlib, u taʼlim oluvchining olgan bilimini real hayotiy va kasbiy vaziyatlarda 
qoʻllay olish koʻnikmasini shakllantirish muhimligini taʼkidlaydi [1].

Shuningdek, M. Tojiboyevning tadqiqotlarida zamonaviy taʼlim texnologiyalarini oʻquv jarayoniga tatbiq 
etish orqali talabalarning mustaqil fikrlash va mantiqiy xulosa chiqarish qobiliyatini rivojlantirish mexanizmlari 
ochib berilgan [2].

Professor N. Sayidahmedov taʼkidlaganidek, “Taʼlim samaradorligi faqatgina bilim berish hajmi bilan emas, 
balki oʻquvchining oʻsha bilimni hayotiy va kasbiy vaziyatlarda qoʻllay olish qobiliyati bilan oʻlchanadi” [1].

TADQIQOT METODOLOGIYASI
Tadqiqot Samarqand davlat tibbiyot universiteti Stomatologiya fakultetining oʻquv jarayoni misolida amalga 

oshirildi. Tadqiqot obyekti sifatida fakultetning 3-bosqich 301-, 310-, 313- va 317-guruh talabalari ishtirok etdi. 
Ushbu jarayonda “Stomatologik kasalliklar profilaktikasi” fanini oʻqitish tizimi hamda talabalarda kasbiy kompe-
tentlikni shakllantirish jarayonlari tanlandi.

Pedagogik eksperimentda jami 45 nafar talaba qamrab olindi. Tajribaning aniq taʼsir kuni ular qiyosiy tahlil 
maqsadida shartli ravishda ikki guruhga boʻlindi: 301- va 313-guruh tarkibiga kiruvchi 23 nafar talaba tajriba 
guruhi hamda 310- va 317-guruh tarkibiga kiruvchi 22 nafar talabadan iborat nazorat guruhi. Mazkur tadqiqot 
faqat bitta alohida mavzudagi amaliy mashgʻulot - “Bolalarda kariyes profilaktikasida ftor saqlovchi prepa-
ratlarning ahamiyati” mavzusi misolida sinovdan oʻtkazildi.

Nazorat guruhidagi 22 nafar talabaga mazkur mavzu anʼanaviy tarzda (maʼruza va ogʻzaki savol-javob 
shaklida) tushuntirilib, standart profilaktika qoidalari bayon etildi. Tajriba guruhidagi 23 nafar talabaga esa shu 
birgina amaliy mashgʻulot doirasida maqsadli tarzda “Case Study” metodi qoʻllanildi. Bunda talabalarga real 
klinik yoki profilaktik holatga asoslangan bitta muammoli vaziyat (keys) matni berildi. Talabalar kichik guruhlarga 
boʻlinib, bemor bolaning yoshi, ogʻiz boʻshligʻi gigiyenik holati va ovqatlanish ratsioni asosida mustaqil ravishda 
muammo ildizini aniqladilar hamda eng maqbul profilaktik chora-tadbirlar majmuini tanladilar.

TAHLIL VA NATIJALAR
Mazkur bitta mashgʻulot natijalarini tahlil qilish va ilmiy asoslashda quyidagi pedagogik usullardan foyda-

lanildi:

1.	 Ilmiy adabiyotlar va manbalarni tahlil qilish usuli - mavzuga oid ilmiy-metodik adabiyotlar oʻrganilib, 
umumlashtirildi. 

2.	 Pedagogik eksperiment usuli - birgina mashgʻulot doirasida tajriba guruhidagi 23 nafar va nazorat 
guruhidagi 22 nafar talabaning (jami 45 nafar talabaning) bilim va koʻnikmalarni oʻzlashtirish koʻrsatkichlari 
mashgʻulot soʻngida qiyosiy baholandi. 

3.	 Soʻrovnoma va test usuli - dars yakunida talabalarning oʻzlashtirish darajasini aniqlash uchun ekspress-
testlar va vaziyatli topshiriqlar oʻtkazildi. 

4.	 Statistik-matematik tahlil usuli - dars yakunida toʻplangan raqamli maʼlumotlar qayta ishlanib, olingan 
natijalarning ishonchliligi taʼminlandi. 

Mashgʻulot yakunida talabalarning bilim va koʻnikmalarini baholash maqsadida oʻtkazilgan ekspress-testlar 
va vaziyatli topshiriqlar natijalari statistik tahlil qilindi. Olingan natijalar quyidagilarni koʻrsatdi:

1-jadval: Tadqiqot natijalarining qiyosiy tahlil jadvali

Baholash mezonlari (Balllar kesimi) Tajriba guruhi (Keys-
stadi metodi)(n=23)

Nazorat guruhi 
(An’anaviy usul)(n=22)

Farq (Tajriba 
foydasiga)

“A’lo” (90–100 ball) 9 nafar (39,1%) 4 nafar (18,2%) +20,9%

“Yaxshi” (71–89 ball) 10 nafar (43,5%) 9 nafar (40,9%) +2,6%

“Qoniqarli” (56–70 ball) 4 nafar (17,4%) 7 nafar (31,8%) -14,4%

“Qoniqarsiz” (56 balldan past) 0 nafar (0,0%) 2 nafar (9,1%) -9,1%

Jami sinovdagi talabalar 23 nafar (100%) 22 nafar (100%) -

Umumiy o‘zlashtirish ko‘rsatkichi (A’lo + Yaxshi) 82,6% 59,1% +23,5%

Jadvalda keltirilgan raqamli koʻrsatkichlar va statistik tahlillar quyidagi mantiqiy xulosalarni beradi:

I.	 Tajriba guruhida “Case Study” metodi qoʻllanilgani sababli talabalarning bilimni oʻzlashtirish darajasi sezi-
larli darajada oshdi. Xususan, umumiy ijobiy natija (“aʼlo” va “yaxshi” baholar yigʻindisi) tajriba guruhida 
82,6 % ni tashkil etgan boʻlsa, anʼanaviy usulda oʻqitilgan nazorat guruhida bu koʻrsatkich atigi 59,1 % bilan 
cheklandi. Bu esa ikki guruh oʻrtasidagi farq 23,5 % ni tashkil etishini koʻrsatadi.

II.	 Eng yuqori natijani (“aʼlo” baho) qoʻlga kiritgan talabalar tajriba guruhida 39,1 % (9 nafar) boʻlsa, nazorat 
guruhida bor-yoʻgʻi 18,2 % (4 nafar) ni tashkil etdi. Bu shuni anglatadiki, muammoli vaziyatlar (keys) asosida 
mustaqil fikr yuritgan talabalar mavzuni chuqurroq anglab yetgan va ftor saqlovchi preparatlarni amaliyotda 
qoʻllash mantiqini puxta oʻzlashtirgan.

III.	 Tajriba guruhida “qoniqarsiz” baho olganlar soni 0 nafar (0 %) ni tashkil etdi. Nazorat guruhida esa mavzuni 
anʼanaviy yod olish bilan bogʻliq qiyinchiliklar sababli 2 nafar talaba (9,1 %) fandan past koʻrsatkich qayd 
etdi. Bu “Case Study” metodining rivojlantiruvchi va oʻzlashtirishni kafolatlovchi xususiyatga ega ekanligini 
yaqqol isbotlaydi.

IV.	 Jadval maʼlumotlari shuni koʻrsatadiki, “Stomatologik kasalliklar profilaktikasi” fani doirasida bolalarda 
kariyes profilaktikasi va ftor saqlovchi preparatlarni tanlash jarayoniga interfaol metodlarni tatbiq etish tala-
balarda nafaqat nazariy bilimni, balki tezkor klinik qaror qabul qilish va mantiqiy tahlil qilish koʻnikmalarini 
oʻrtacha 1,4 barobar yuqori darajada shakllantiradi.

XULOSA VA TAKLIFLAR
Xulosa qilib aytganda, “Case Study” metodini o‘quv jarayoniga keng joriy etish talabalarning nazariy bilim-

larini amaliyot bilan uyg‘unlashtirish, kasbiy kompetentligini rivojlantirish hamda bo‘lajak mutaxassislarning 
raqobatbardoshligini oshirishda samarali pedagogik vosita bo‘lib xizmat qiladi. Mazkur tadqiqot natijalari tibbiy 
va pedagogik oliy ta’lim muassasalarida “Case Study” metodidan foydalanish amaliyotini takomillashtirish 
hamda ta’lim sifatini oshirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

